
1. En relación coa celulosa e o amidón, unha das diferenzas entre ambas moléculas é que:  

a. Na celulosa, os enlaces entre os monómeros de D-glicosa son α (1-4), e no amidón, son β (1-4).  

a. Todos os animais poden empregar a celulosa como fonte de enerxía xa que contan coa encima 
celulase, necesaria para romper os enlaces glicosídicos β (1-4).  

b. A celulosa é un polisacárido estrutural exclusivo de plantas, mentres que o amidón está formado por 
dous polímeros: un deles, denominado amilosa, que está moi ramificado, e o segundo, que é 
practicamente lineal, denominado amilopectina. 

c. A primeira pode atoparse en plantas como compoñente estrutural da parede celular, mentres que o 
segundo ten unha función de almacenamento de glicosa. 

2. A planta da cebola é diploide, con 2n = 14. Na profase da mitose, as células teñen ____ 
cromosomas por célula, cada unha con ____ cromátide(s). Na anafase da mitose, as células 
teñen ____ cromosomas por célula, cada unha con ____ cromátide(s).  

a. 7, 2, 14, 1.  

b. 14, 2, 28, 2.  

c. 14, 2, 28, 1.  

d. 14, 2, 14, 1. 

ACLARACIÓNS IMPORTANTES 

▪ A proba consta de 32 preguntas, cada unha cunha valoración de 1 punto.  

▪ En cada pregunta só hai unha opción correcta. 

▪ Por cada 4 respostas incorrectas restarase unha resposta correcta.  

3. A que familia de plantas asocia este tipo de estrutura? 

 
a. Rosáceas. 

b. Leguminosas.  

c. Gramíneas. 

d. Solanáceas. 

4. En canto á organización funcional do sistema nervioso autónomo, cal é a principal diferenza 
entre as divisións simpática e parasimpática?  

a. O sistema simpático prepara o corpo para o descanso e a dixestión, mentres que o sistema 
parasimpático prepárao para situacións de loita ou fuxida.  

b. O sistema simpático é responsable da actividade das glándulas salivares, mentres que o sistema 
parasimpático controla a contracción dos músculos esqueléticos.  

c. Ambos sistemas teñen funcións moi similares e non se distinguen funcionalmente.  

d. O sistema simpático prepara o corpo para situacións de loita ou fuxida, mentres que o sistema 
parasimpático favorece as funcións de repouso e a conservación da enerxía. 

5. Tras un incendio forestal, un estudo de 2024 observou que os primeiros organismos en 
recolonizar o chan foron insectos que poñen centos de ovos e maduran rapidamente. Estes 
organismos son típicos:  

a. Estrategos r.  

b. Estrategos k.  

c. Comensais.  

d. Depredadores. 

6. A tecnoloxía CRISPR-Cas emprégase, entre outros procedementos, para editar o ADN viral 
latente en neuronas. Cal é o risco máis probable que pode acontecer?  

a. Resposta inmune humoral esaxerada (alerxia).  

b. Activación do complemento do sistema inmune.  

c. Diminución do MHC-II (histocompatibilidade).  

d. Reactivación viral por roturas no ADN. 

7. Completa o texto dun xornal coa opción correcta. A xenetista 
estadounidense Mary-Claire King foi galardoada co Premio 
Princesa de Asturias de Investigación Científica e Técnica 
2025 por identificar os xenes que causan algúns tipos de 
_________ hereditarios e por demostrar que os humanos e 
os chimpancés son xeneticamente idénticos nun ______ %.  

a. Infertilidades / 75  

b. Cancros / 99  

c. Infartos de corazón / 90  

d. EPOCs / 89 

8. Un equipo de investigación en Botánica toma unha mostra dun musgo e fai un reconto dos 
seus cromosomas mediante citometría de fluxo. Tras o reconto, determina que as células da 
mostra teñen dous xogos de cromosomas, e que cada xogo ten 12 cromosomas. Sinala a 
resposta incorrecta:  

b. Nesta mostra, 2n = 24.  

c. A mostra procede do gametofito.  

d. As células analizadas non poden ser gametos.  

e. A mostra non pode proceder dunha meióspora. 

9. Un mamífero do deserto pode concentrar os seus ouriños ata 20 veces máis que o seu plasma. 
Cal das seguintes estruturas renais está especialmente adaptada para iso?  

a. Asa de Henle.  

b. Túbulo contorneado distal.  

c. Glomérulo y cápsula de Bowman.  

d. Túbulo contorneado proximal. 

10. Nun artigo recente descríbese un peixe de augas profundas cuxa estratexia reprodutiva 
require que o macho se fusione literalmente ao corpo da femia, compartindo o seu sangue. 
Este sistema considérase:  

a. Reprodución asexual por fragmentación.  

b. Reprodución sexual con dimorfismo extremo.  

c. Reprodución por partenoxénese facultativa.  

d. Reprodución por esporulación. 

11. Indica a resposta correcta en relación coa inhibición encimática competitiva:  

a. É un tipo de inhibición irreversible.  

b. O lugar de unión á encima é o mesmo para o inhibidor e o substrato.  

c. O lugar de unión do inhibidor á encima é distinto do centro activo.  

d. O substrato e o inhibidor son moi distintos estruturalmente. 

12. Se unha poboación de bacterias desenvolve resistencia a un antibiótico por mutacións ao 
azar, e esa resistencia se fixa na poboación tras múltiples xeracións, que combinación de 
procesos explica o fenómeno?  

a. Recombinación + fluxo xénico.  

b. Clonación + deriva xenética.  

c. Mutación + selección natural.  

d. Mutación + especiación simpátrida. 

13. Nun experimento con Arabidopsis thaliana, obsérvase que as células do floema presentan 
actividade mitocondrial extremadamente alta. Cal é a razón máis probable?  

a. Necesitan enerxía para a síntese de lignina.  

b. Requiren ATP para o transporte activo de azucres nos elementos cribosos.  

c. Requiren ATP para o mantemento do gradiente osmótico entre os tubos cribosos e as células 
acompañantes.  

d. Teñen cloroplastos funcionais que consomen moito ATP. 

14. En estudos de bioloxía comparada, descubriuse que os golfiños posúen un sistema para 
tolerar a hipoxia. Unha das claves fisiolóxicas é:  

a. Incremento de glóbulos brancos no sangue da pel.  

b. Concentración elevada de mioglobina nos músculos.  

c. Diminución do hematocrito para mellorar o movemento e mantemento de gases no sangue.  

d. Redución do gasto cardíaco para evitar movementos musculares innecesarios. 

15. Que tipo de alimentación ten un muraño (Crocidura russula)?  

 

 

a. Herbívora. 

b. Omnívora.  

c. Granívora.  

d. Insectívora. 

16. Na natureza, os pingüíns teñen una capa subcutánea rica en ácidos graxos con 20 carbonos, 
cun dobre enlace na posición D11 e cun punto de fusión de - 49ºC. Que propiedade dos lípidos 
explica a temperatura de fusión baixa?  

a. A lonxitude da cadea é relativamente curta, polo tanto, non forma enlaces débiles entre cadeas e 
permite un punto de fusión baixo.  

b. A dobre ligazón na posición D11 forma unha configuración trans que impide o empaquetamento dos 
ácidos graxos.  

c. Son ácidos graxos insaturados, polo tanto, teñen dobres enlaces que son fáciles de romper e, así, o 
punto de fusión é baixo, dado que necesitan pouca enerxía para romperse.  

d. Contén moléculas anticonxelantes de glicerol na capa subcutánea que permiten un punto de fusión 
baixo 

17. Un agricultor observa que todas as súas sandías sen sementes proveñen de plantas triploides 
(3n). Estas plantas son estériles porque:  

a. Non forman ningún gameto ao ser estériles.  

b. O pole é letal, dando plántulas que non prosperan no chan.  

c. Non poden realizar meiose de forma correcta.  

d. Carecen de ADN mitocondrial. 
 

18. Cal das seguintes moléculas non é un terpeno ou un derivado del?  

 

a.  

b.  

c.  

d.  

19. No testículo, as células de Sertoli cumpren a función de:  

a. Segregar testosterona para controlar o proceso de liberación de espermatozoides.  

b. Formar o epidídimo onde maduran as células xerminais masculinas.  

c. Nutrir e protexer ás células xerminais.  

d. Sintetizar corticoides. 

20. En bioloxía evolutiva considérase que as características anatómicas máis xeneralizadas nun 
grupo taxonómico son máis antigas, mentres que as que se atopan restrinxidas a grupos 
máis pequenos son máis recentes. A gráfica que se mostra a continuación exemplifica esta 
situación para os vertebrados: 

 

Segundo a información anterior, que afirmación é correcta? 

a. A aparición do polgar opoñible precedeu á aparición do pelo. 

b. A aparición do pelo nos mamíferos produciuse moito antes que a aparición do polgar opoñible nos 
primates. 

c. A evolución da placenta foi posterior á evolución dun queixo (mentón) na mandíbula. 

d. A presenza de catro extremidades nos vertebrados é unha característica de evolución máis recente. 

21. En plantas que regulan a temperatura foliar mediante transpiración, que problema pode 
xurdir se a condutividade estomática permanece alta baixo seca prolongada?  

a. Mellora inmediata da fotosíntese.  

b. Aumento do CO₂ internal.  

c. Redución da evaporación do chan.  

d. Perda excesiva de auga e desecación da folla. 

22. Se unha poboación pequena queda illada nunha illa volcánica tras unha erupción e o seu acervo 
xénico deriva cara a características diferentes da poboación orixinal, trátase dun caso de:  

a. Fluxo xénico.  

b. Selección sexual.  

c. Efecto fundador.  

d. Selección estabilizadora. 
 

23. En células animais obsérvanse centrosomas con centríolos, mentres que en moitas células 
vexetais estes non existen. Nese contexto, se unha alga verde unicelular posúe centríolos, 
isto suxire que:  

a. As células vexetais primitivas posuían centríolos e perdéronos en moitas liñas.  

b. É unha evolución converxente independente, adquirindo centríolos de forma independente as células 
animais.  

c. Non debería considerarse planta dado que ao ter centríolos debería agruparse dentro dos protozoos.  

d. Non pode facer fotosíntese dado que ao ter centríolos non ten clorofila. 

24. Un equipo de investigadores da Universidade de Saúde e Ciencia de Oregón (OHSU), liderado 
por Shoukhrat Mitalipov e coa participación da científica española Nuria Martí Gutiérrez, 
logrou un avance histórico na bioloxía reprodutiva: xerar óvulos humanos funcionais a partir 
de células da pel. O procedemento baséase nunha técnica coñecida como transferencia 
nuclear de células somáticas (SCNT). Neste caso, o equipo de investigación extraeu o núcleo 
dunha célula da pel e inserírono nun óvulo doado ao que previamente se lle retirou o seu 
propio material xenético. A continuación, induciuse un proceso experimental denominado 
mitomeiose, que combina aspectos da mitose e a meiose. Observe o seguinte esquema do 
artigo científico:  

 

Que cantidade de material xenético ten a célula xerada tras este proceso?  

a. 23 cromosomas.  

b. 46 cromosomas.  

c. 46 cromátides.  

d. 23 cromátides. 

25. Indique o percorrido dun átomo de carbono que entra nunha planta como dióxido de 
carbono:  

a. Raíz, xilema, parénquima da folla, conversión a sacarosa nos cloroplastos, transporte polo floema, 
almacenaxe na raíz como amidón.  

b. Estomas, parénquima da folla, formación de sacarosa, xilema, almacenaxe como amidón nun 
tubérculo.  

c. Estomas, parénquima da folla, formación de azucres no estroma do cloroplasto, floema, formación de 
dióxido de carbono nas células da flor en crecemento.  

d. Ningunha das anteriores. 

26. Cultívanse células epiteliais de mama nun medio que contén aminoácidos, dos cales a leucina 
está marcada radiactivamente. A gráfica que se mostra a continuación indica a radiactividade 
media nalgúns orgánulos celulares durante 60 minutos. Indique que orgánulos son A, B e C: 

 
 

a. A: Núcleo; B: Retículo endoplásmico; C: Aparato de Golgi. 

b. A: Aparato de Golgi; B: Núcleo; C: Retículo endoplásmico. 

c. A: Retículo endoplásmico; B: Aparato de Golgi; C: Núcleo. 

d. A: Aparato de Golgi; B: Retículo endoplásmico; C: Núcleo. 

27. A película Titanic (1997) é o cuarto filme máis taquilleiro de todos os tempos. A historia está 
ambientada no afundimento do famoso transatlántico a causa da colisión cun iceberg en 
1912. Os restos do barco están no fondo do mar, a 4000 metros de profundidade, no Atlántico 
norte, e están sendo devorados pola bacteria Halomonas titanicae. O xénero refírese a 
bacterias que:  

 
 

a. Se alimentan de ferro.  

b. Viven en ambientes con moita sal.  

c. Viven en ambientes moi profundos.  

d. Viven en ambientes con pouco osíxeno. 

28. Nun expediente médico antigo aparece un pedigrí de herdanza do sistema ABO.   Segundo o 
pedigrí, cal é a combinación de xenotipos máis probable?  

 

a. Nai AA e pai BO.  

b. Nai AO e pai BO.  

c. Nai AA e pai BB.  

d. Nai AB e pai OO. 

29. Lea con detemento as seguintes afirmacións relativas á microbioloxía e á inmunoloxía. 

1. A vacinación contra a COVID é unha práctica de inmunidade artificial pasiva.  

2. A conxugación bacteriana implica necesariamente a participación dun virus.  

3. Os prións son moléculas de ARN de carácter infeccioso.  

4. Mycobacterium tuberculosis ou Bacilo de Koch é o axente etiolóxico da tuberculose.  

5. Alexander Fleming descubriu a penicilina.  

6. A parede bacteriana e a das microalgas conten pectina.  

7. As bacterias gram positivas vense vermellas ao microscopio óptico.  

8. Unha zoonose nunca afecta os humanos.  

9. A fagocitose forma parte das defensas de carácter inespecífico.  

10. Os virus son estruturas acelulares e parasitos intracelulares obrigados.  

Seleccione a opción correcta:  

a. Hai 5 afirmacións verdadeiras.  

b. Hai 4 afirmacións verdadeiras.  

c. Hai 6 afirmacións verdadeiras.  

d. Hai 7 afirmacións falsas. 

30. Se o cromosoma A contén xenes para a forma dos ollos, o cromosoma B xenes para a cor do 
cabelo marrón e o cromosoma C contén xenes para a cor de ollos azul.  

a. A e B son homólogos.  

b. B e C son homólogos.  

c. A e C son homólogos.  

d. Ningunha das anteriores. 

31. Que proceso biolóxico observa?  

 

a. Metamorfose.  

b. Evolución.  

c. Camuflaxe.  

d. Hibridación. 

32. Unha revista científica publica un estudo sobre unha familia na que aparece unha 
enfermidade ocular rara. No pedigrí obsérvase:  

• O avó materno está afectado.  

• A nai non está afectada.  

• A filla maior tampouco está afectada.  

• O fillo home si está afectado.  

• O pai está completamente san e non hai antecedentes na súa rama.  

Segundo este patrón, cal é a explicación máis probable?  

a. Herdanza autosómica dominante con penetrancia incompleta.  

b. Herdanza ligada ao cromosoma X recesiva, coa nai portadora.  

c. Herdanza mitocondrial.  

d. Herdanza autosómica recesiva que afecta só a homes. 

 

 
 
 
 

Este caderno debe entregalo ao finalizar a proba xunto coa folla de respostas. 
Revise ben a folla de respostas antes de entregala.   
Moitas grazas por participar 

